
Kompositor: Furgell Wijngaarden & Elia Isenia
Areglista: Royston Hato

Koro: Meskos ku wi lo yega wa
ban tene kachu dje biná!

Koro: Awe biná tei sa! 4x

Kon awa grandi tei yobe
Kon rèn di porta lo keña
Kon dam djuku lo seka
Maria Mateo lo mula mòstru

Pedu Modekin bo ròl a yega fin
Ta bast’i kumpra Jan anto kaba bende Piet.
Semper m’a tolerá, zamba a pasa skit
Si mi keda dundulá, nunka lo mi keda kla! Koro: Porfin m’a sa…
Ku si mi keda bou di palu
sushi para lo tapa mi.

Koro: Awe biná tei sa! 3x

Kon awa grandi lo yobe
Kon rèn di porta lo keña

Pedu Modekin, bo’n por kumpr’é pa un depchi
ku bo kara bon labá, bin bend’é mi e p’un chiling.
Mi ta mara sakandia, kangá bo ku melodia.
Sabi tin ku bai ka’i bobo,einan e ta duka! Koro: Awe biná tei sa!

Koro: Kon bo mes ta kere, 
mi ta laga bo kome kadushi
bin limpia man den mi kabes!

Kon bo mes ta kere mi ta laga bo Pedu ei

Koro: Kon bo mes ta kere mi ta laga
bin tuma mi hasi.                                              bo bin limpia man den mi 
P’e ku djondjorfé, muhé a pasa pia abou. kabes.3x
Ni p’un ria, ni kar’i Wele pasó mi mes ta bai bend’é. 

Ayera mi ta’ta bobo, awo m’a bira sabí.
N’ami e sla ‘i barí, ani piskechi den tarai!

Pedritu ei Koro: Mi mes ta bend’é! 
Kita pa mi pasa
P’ami drenta Plaza
Mi makutu a rende
Mi kosecha lo bende
Mi mes lo karg’é bòndru
Pa mi yega Punda
M'a grawata e tera
Mira mi kosecha
T'ami a piki pinda
Ata karg’i mi kunuku
Pedu modekin
Lo bo’n tuma mi chilin
Pedu modekin
Mi no ta n’abo mi yotin

Koro: Kon bo mes ta kere, 
mi ta laga bo kome kadushi
bin limpia man den mi kabes!

Atrobe mi ta bedei bo Koro: Mi mes ta bend’é! 
P’ami yega Plaza
Mi makutu a rende
Mi kosecha lo bende
Mi mes lo karg’é bòndru
P’ami yega Punda
Mi makutu a rende
Mi kosecha lo bende

B’a keda lep
Pedritu b’a keda lep
B’a keda lep
Pedritu b’a keda lep

Final
Koro: Meskos ku wi lo yega wa

ban tene kachu dje biná!

Koro: Awe biná tei sa! 4x
Kon awa grandi tei yobe
Kon rèn di porta lo keña
Kon dam djuku lo seka
Maria Mateo lo mula mòstru

Koro: Kon bo mes ta kere, 
mi ta laga bo kome kadushi
bin limpia man den mi kabes!

Atrobe mi ta bedei bo Koro: Mi mes ta bend’é!

Nifikashon
• Meskos Wi ta yega Wa: meskos ku abo por, mi tambe.
• Awe biná tei sa: awe esun ku ta kere e ta lihé ta bai sa ken mi ta.
• Rèndu 'i porta tei keña: lo bo sa kon mi bos tei zona.
• Pedro Mordekin: un tipo ku tabata atraká hende muhé kita nan bònder di merkansia na

Lanthuis Papaya.
• Kumpra Jan bende Piet: kumpra kos barata, bendé karu.
• Zamba a pasa Skit: saya djabou a pasa shimis. Kana a yena.
• Dundula: keda dualdu
• Sabí tei kas di bobo: estudioso tin ku haña siñansa di kunuku.
• Ei nan e tei Duka: serka hende di kunuku e lo siña.
• Sushi para lo tapa mi: si mi keda ketu kos tristu lo pasa ku mi.
• Un chiling: 62 sèn i mei ( Shilling)
• Sakandia: paña pa kangá saya di hende muhé.
• Kanga bo ku melodia: zundra bo den kantá.
• Kome kadushi limpia man den mi kabes: tuma mi hasi kèns.
• Djondjorofé: kònòpi di reserva pa mara sanbarku ku kibra na kaminda.
• Kara' i Wele: 1 florin
• Un ria: 15 sèn
• Piskechi den tarai:  Piska chikí den trai ku ta bula.
• Dam Djuku: un dam grandi di Sabaneta
• Maria Mateo ta Mula Moster: hopi sla òf palabra na grandi bo ta bai haña.


